
Татарстан Республикасы милкендә булган, өченче затлар хокукларыннан ирекле (кече һәм урта эшмәкәрлек субъектларының мөлкәт хокукларыннан тыш) һәм кече һәм урта эшмәкәрлек субъектларына, кече һәм урта эшмәкәрлек субъектларына ярдәм күрсәтү инфра-структурасын төзи торган оешмаларга бирү өчен күздә тотылган мөлкәт исемлегенә кертелгән дәүләт мөлкәтен арендага бирү тәртибен һәм шартларын раслау турында

«Россия Федерациясендә кече һәм урта эшмәкәрлекне үстерү турында»           2007 ел, 24 июль, ФЗ-209 нчы Федераль законның 18 статьясындагы 41 өлеш нигезендә Татарстан Республикасы Министрлар Кабинеты КАРАР БИРӘ:

1. Татарстан Республикасы милкендә булган, өченче затлар хокукларыннан ирекле (кече һәм урта эшмәкәрлек субъектларының мөлкәт хокукларыннан тыш) һәм кече һәм урта эшмәкәрлек субъектларына, кече һәм урта эшмәкәрлек субъектларына ярдәм күрсәтү инфраструктурасын төзи торган оешмаларга бирү өчен күздә тотылган мөлкәт исемлегенә кертелгән дәүләт мөлкәтен арендага бирү тәртибен һәм шартларын (карарга теркәлә) расларга.
2. Бу карарның үтәлешен тикшерүдә тотуны Татарстан Республикасы Җир һәм мөлкәт мөнәсәбәтләре министрлыгына йөкләргә.
Татарстан Республикасы

Премьер-министры
вазыйфаларын башкаручы                                                                             А.В.Песошин

Татарстан Республикасы милкендә булган, өченче затлар хокукларыннан ирекле (кече һәм урта эшмәкәрлек субъектларының мөлкәт хокукларыннан тыш) һәм кече һәм урта эшмәкәрлек субъектларына, кече һәм урта эшмәкәрлек субъектларына ярдәм күрсәтү инфраструктурасын төзи торган оешмаларга бирү өчен күздә тотылган мөлкәт исемлегенә кертелгән дәүләт мөлкәтен арендага бирү тәртибе һәм шартлары 

1. Әлеге тәртип һәм шартлар Татарстан Республикасы милкендә булган, өченче затлар хокукларыннан ирекле (кече һәм урта эшмәкәрлек субъектларының мөлкәт хокукларыннан тыш) һәм кече һәм урта эшмәкәрлек субъектларына, кече һәм урта эшмәкәрлек субъектларына ярдәм күрсәтү инфраструктурасын төзи торган оешмаларга бирү өчен күздә тотылган мөлкәт исемлегенә кертелгән дәүләт мөлкәтен (алга таба – мөлкәт) арендага бирү механизмын билгели.

2. Мөлкәтне арендага бирүче булып Татарстан Республикасы Җир һәм мөлкәт мөнәсәбәтләре министрлыгы тора.

3. Мөлкәтне арендага алучы булып кече һәм урта эшмәкәрлек субъектлары һәм кече һәм урта эшмәкәрлек субъектларына ярдәм күрсәтү инфраструктурасын төзи торган оешмалар тора ала, «Россия Федерациясендә кече һәм урта эшмәкәрлекне үстерү турында» 2007 ел, 24 июль, ФЗ-209 нчы Федераль законның 15 статьясында күрсәтелгән, эшчәнлекләрен дәүләт учреждениеләре рәвешендә гамәлгә ашыра торган фәнни, фәнни-техник, инновацион эшчәнлеккә ярдәм күрсәтү буенча дәүләт фондларыннан тыш.

4. Мөлкәтне арендалау шартнамәләрен төзү мөлкәтне арендалау шартнамәләрен төзү хокукына аукцион рәвешендә ачык сату нәтиҗәләре буенча башкарыла.

Мөлкәтне арендалау шартнамәсенең вакыты чыкканнан соң, үз вазыйфаларын тиешенчә үтәгән арендага алучы белән әлеге шартнамәне яңа вакытка төзү, әгәр шартнамәдә башкасы билгеләнмәсә һәм шартнамәнең гамәлдә булу вакыты Россия Федерациясе законнары нигезендә чикләнгән булмаса, түбәндәге шартлар берьюлы үтәлгәндә, сату үткәрмичә гамәлгә ашырыла:
1) аренда түләвенең күләме Россия Федерациясендә бәяләү эшчәнлеген җайга сала торган законнар нигезендә үткәрелә торган объектның базар кыйммәтен бәяләү нәтиҗәләре буенча, ташламалар кулланмыйча билгеләнә, әгәр Россия Федерациясе законнарында башкасы күздә тотылган булмаса;

2) мөлкәтне арендалау шартнамәсе яңадан төзелә торган минималь вакыт кимендә өч ел тәшкил итәргә тиеш. Вакыт бары тик арендага алучының гаризасы нигезендә киметелә ала.

Арендага бирүче, түбәндәге очраклардан тыш, арендага алучыга мөлкәтне арендалау шартнамәсен яңа вакытка төзүдә баш тарта алмый:
1) билгеләнгән тәртиптә мөлкәт белән эш итүнең башка тәртибен күздә тоткан карар кабул итү;

2) арендага алучының мөлкәтне арендалау шартнамәсендә билгеләнгән аренда түләвенең бер тапкыр түләнә торган күләменнән артык күләмдә аренда түләве, неустойка (штрафлар, пенялар) буенча бурычы булу.

5. Арендага бирүче сатуны оештыру һәм үткәрү функцияләрен башкара.

Арендага бирүче оештыру һәм үткәрү функцияләрен башкару өчен шартнамә нигезендә юридик затны (махсуслаштырылган оешма) җәлеп итәргә хокуклы.

6. Сатуны үткәрү тәртибе, сату нәтиҗәләре буенча мөлкәтне арендалау шартнамәсен төзү Россия Федерациясе Монополиягә каршы хезмәтенең «Мөлкәтне арендалау шартнамәләре, түләүсез файдалану шартнамәләре, аның белән ышанычлы идарә итү шартнамәләре, дәүләт яки муниципаль мөлкәткә карата хокуклар күчүне күздә тоткан башка шартнамәләр төзү хокукына конкурслар яки аукционнар үткәрү тәртибе һәм аңа карата күрсәтелгән шартнамәләрне төзү конкурс рәвешендә сату үткәрү юлы белән гамәлгә ашырыла ала торган мөлкәт төрләре исемлеге турында» 2010 ел, 10 февраль, 67 нче боерыгы белән расланган Мөлкәтне арендалау шартнамәләре, түләүсез файдалану шартнамәләре, аның белән ышанычлы идарә итү шартнамәләре, дәүләт яки муниципаль мөлкәткә карата хокуклар күчүне күздә тота торган башка шартнамәләр төзү хокукына конкурслар яки аукционнар үткәрү кагыйдәләре (алга таба – кагыйдәләр) нигезендә билгеләнә.

7. Мөлкәткә карата шартнамәләр төзелә торган вакыт кимендә биш ел тәшкил итәргә тиеш. Шартнамә вакыты әлеге шартнамәне төзегәнче ия булу һәм (яки) файдалану хокукларын сатып ала торган зат тапшырган гариза нигезендә киметелә ала.

8. Мөлкәтне арендалау шартнамәсендә аренда түләвенең күләме кагыйдәләрдә билгеләнгән тәртиптә сату үткәрү процессында билгеләнә. Аренда түләвенең беренчел күләме (сату предметының беренчел бәясе) Россия Федерациясендә бәяләү эшчәнлеген җайга сала торган законнар нигезендә үткәрелә торган аренда түләвенең базар кыйммәтен бәяләү нигезендә билгеләнә.

9. Аренда түләвенең күләме коммуналь хезмәтләр өчен түләү, техник хезмәт күрсәтү, арендага бирелгән мөлкәтне саклау чыгымнарын һәм бирелә торган мөлкәтне карап тоту һәм эксплуатацияләүгә бәйле барлыкка килә торган башка чыгымнарны, шулай ук мөлкәтне мәҗбүри иминиятләштерү, җир кишәрлегеннән файдалану өчен түләү чыгымнарын үз эченә алмый.

10. Мөлкәтне арендага алган һәм социаль әһәмияттәге эшчәнлек төрләре белән, Россия Федерациясе дәүләт программалары (ярдәмче программалары), Татарстан Республикасы дәүләт программалары (ярдәмче программалары), муниципаль программалар (ярдәмче программалар) нигезендә билгеләнгән Татарстан Республикасы муниципаль берәмлекләренең башка өстенлекле эшчәнлек төрләре белән шөгыльләнә торган кече һәм урта эшмәкәрлек субъектларына мөлкәтне арендалау өчен түләүгә ташлама бирелә. Әлеге ташлама аренда түләвен түбәндәге күләмнәрдә билгеләүдән гыйбарәт:
аренданың беренче елында – сату нәтиҗәләре буенча билгеләнгән аренда түләве күләменнән 0 процент;

аренданың икенче елында – сату нәтиҗәләре буенча билгеләнгән аренда түләве күләменнән 0 процент;

аренданың өченче елында – сату нәтиҗәләре буенча билгеләнгән аренда түләве күләменнән 25 процент;

аренданың дүртенче елында – сату нәтиҗәләре буенча билгеләнгән аренда түләве күләменнән 50 процент;

аренданың бишенче елында – сату нәтиҗәләре буенча билгеләнгән аренда түләве күләменнән 75 процент;

аренданың алтынчы һәм аннан соңгы елларында – сату нәтиҗәләре буенча билгеләнгән аренда түләве күләменнән 100 процент.

11. Арендага алучы әлеге Тәртипнең 10 нчы пунктында каралган критерийларга туры килми башласа, арендага алучы аренда шартнамәсе буенча бурычларын үтәмәүгә бәйле, мөлкәткә карата төзелгән һәм социаль әһәмияттәге эшчәнлек төрләре белән, Россия Федерациясе дәүләт программалары (ярдәмче программалары), Татарстан Республикасы дәүләт программалары (ярдәмче программалары), муниципаль программалар (ярдәмче программалар) нигезендә билгеләнгән Татарстан Республикасы муниципаль берәмлекләренең башка өстенлекле эшчәнлек төрләре белән шөгыльләнә торган кече һәм урта эшмәкәрлек субъектларына бирелгән аренда шартнамәсен вакытыннан алда өзгәндә, дәүләт мөлкәтеннән фактта файдалануның бөтен вакыты шартнамәне төзү хокукына сату нәтиҗәләре буенча шартнамәдә билгеләнгән аренда бәясеннән 100 процент күләмдә түләнергә тиеш. 

12. Мөлкәтне арендага алган һәм социаль әһәмияттәге эшчәнлек төрен, Россия Федерациясе дәүләт программалары (ярдәмче программалары), Татарстан Республикасы дәүләт программалары (ярдәмче программалары), муниципаль программалар (ярдәмче программалар) нигезендә билгеләнгән Татарстан Республикасы муниципаль берәмлекләренең башка өстенлекле эшчәнлек төрен оештыру өчен әлеге мөлкәттән файдалана торган кече һәм урта эшмәкәрлек субъектлары, ташламалы аренда вакыты (биш ел аренда) вакыты чыкканнан соң, арендалана торган мәйданның 30 процентына кадәр субарендага бирергә хокуклы.

